
Gærjetjem maahta daestie veedtjedh                                           Heftet kan lastes ned fra

Dovne saemien jïh daaroen maanah jïh learohkh 
gelkieh saemien kultuvrine maanagïertesne jïh 
skuvlesne åahpenidh. Dïhte dovne maanagïerten 
mieriesoejkesjisnie jïh skuvlen learoesoejkesjisnie 
tjåådtje.

Tjeahpoe, kultuvre jïh kreativiteete leah bielieh 
maanagïerten mieriesoejkesjistie, jïh gusnie 
tjåådtje maanagïerte galka saemien kultuvrem 
vååjnehtidh jïh viehkiehtidh guktie maanah 
seahkarimmiem jïh ektiedomtesem evtiemdieh 
saemien gellievoetese.

Learoesoejkesjen bijjemes bielie lïerehtimmien 
sisvegen bïjre. Lïerehtimmien tjïrrh learohkh gel-
kieh daajroem åadtjodh saemien aalkoeåålmegen 
histovrijen, kultuvren, seabradahkejielemen jïh 
reaktaj bïjre. Learohkh gelkieh lïeredh gellie- 
voeten jïh joekehtsi bïjre saemien kultuvresne jïh 
seabradahkejieliedisnie. 

Saemien lohkemejarnge jïh Nasjonalt senter for 
kunst og kultur i opplæringen gærjetjen tjaa-
legidie aktesne hammoedamme. Ulmie lea 
saemien kultuvregoerkesem maanagïertesne jïh 
skuvlesne evtiemdidh. Mij saemien kultuvrego-
erkese? Jeenjesidie haesteme gaavnehtidh guktie 
daejnie barkedh. Guktie dle daejnie aamhtesinie 
barkedh? Daate gærjetje galka viehkine årrodh 
maanagïertide jïh skuvlide juktie åtnoem saemien 
kultuvregoerkesistie lïerehtimmesne evtiemdidh.

Tjaaleginie hijven raerieh jïh vuesiehtimmieh 
guktie daejnie aamhtesinie barkedh. Tjaalegh gel-
lede lehkeste Saepmesne båetieh jïh våaromem 
utnieh dejnie voenges kultuvresne. Saemien kul-
tuvre gelliesåarhts, jïh joekehtadta sijjeste sæjjan 
jïh dajvi gaskem. Gosse lohkehtæjjah maanagïer-
tesne jïh skuvlesne daejnie gærjatjinie berkieh, 
dle vaajtelibie dah ussjededtieh jïh soptsestellieh 
guktie maehtieh sisvegem jïh baakoeveeljemem 
jïjtse dajvese sjïehtedidh.

Vuonak mánájåroj maanagïerten åvtehke Div-
tasvuodnesne, Birgit Andersen, tjaaleme guktie 
saemien tjelmiejgujmie maanagïertesne bar-
kedh. Maanagïertesne gellie nuepieh saemien 
kultuvregoerkesem åvtese buektedh viehkine 
beapmojste, vætnoste, soptsesijstie, eatnamistie 
jïh musihkeste. 

ÅVTEBAAKOEH             FORORD
Samiske barn og elever, og andre barn og elever 
skal få møte på samisk kultur i barnehage og 
skole. Dette fremkommer i både rammeplan for 
barnehagen og skolens læreplaner.

Kunst, kultur og kreativitet er en del av ramme-
plan for barnehagen, hvor det fremkommer at 
barnehagen skal synliggjøre samisk kultur og 
bidra til at barna kan utvikle respekt og felless-
kapsfølelse for det samiske mangfoldet. 

Læreplanens overordnede del viser til hva inn- 
holdet i opplæringen skal være. Gjennom opp- 
læringen skal elevene få innsikt i det sami-
ske urfolkets historie, kultur, samfunnsliv og 
rettigheter. Elevene skal lære om mangfold 
og variasjon innenfor samisk kultur og sam-
funnsliv. 

Nasjonalt senter for samisk i opplæringa og 
Nasjonalt senter for kunst og kultur i opplærin-
gen har sammen fremmet og administrert disse 
artiklene. Formålet er å fremme samisk kultur-
forståelse i barnehagen og skolen. Hva inne-
holder samisk kulturforståelse? For mange kan 
det være en utfordring å finne fram til hvordan 
man skal jobbe med dette. Hva kan man jobbe 
med i opplæringen i forhold til dette temaet? 
Dette heftet er ment som en hjelp til barnehag-
er og skoler for å fremme bruk av samisk kul-
turforståelse i opplæringen.

Artiklene har mange gode anbefalinger og 
eksempler på hvordan og hva man kan jobbe 
med i barnehagen og skole i forhold til samisk 
kulturforståelse. Artiklene kommer fra forsk-
jellige områder i Sápmi, og tar utgangspunkt 
i den lokale kulturen. Den samiske kulturen er 
mangfoldig, og det finnes variasjoner mellom 
steder og regioner. Det er vårt ønske at arbei-
det med dette heftet vil bidra til refleksjon og 
samtale blant lærere i barnehagen og skolen 
om hvordan vi kan tilpasse innhold og ordvalg 
til lokale forhold.

Styrer i Vuonak mánájåroj barnehage i  
Tysfjord, Birgit Andersen, har skrevet om sam-
isk blikk i barnehagen. Ved bruk av mat, du-
odji, eventyr, natur og musikk er det mange 

Bovtseburrie Máret Rávdná M. Buljo nuvsje-
hke gosse lea saemien beapmoevuekiej bïjre, jïh 
saemien beapmoen bïjre tjaala aalkoeåålmegen 
vuajnajimmeste. Dïhte mijjem eevtjie beapmoej 
åvteste gudtsiestidh, beetsuvebeapmoeh sjivne-
didh jïh buerie båetije aejkiem sjaavnjoehtidh. 
Byörebe beapmoeh eatnamistie reebledh daam-
tajåbpoe, jïh vielie lïeredh sjædtoej bïjre mijjen 
voengesne jïh dajvesne. Dïhte vaajtele mijjen 
lea etiske, monnehke jïh raajne beapmoe båetije 
biejjiej aaj.

Vytnesjæjja jïh dotkije Maja Dunfjeld jïjtse dåak-
teregraadesne tjaalehtjimmien bïjre tjaaleme. 
Dïhte buerkeste guktie maehtebe saemien aer-
pievuekiedaajrojne barkedh maanagïertesne 
jïh skuvlesne. Tjaalehtjimmien guektiengïerts 
jïjtsevoete. Dïhte dovne rïeseginie jïh govlesad-
temevuekine åtnasovveme, jïh dan aaj voejkenen 
goerkese.

Lohkehtæjja jïh tjaelije Karen Anne Buljo vuesi-
ehtimmieh buakta guktie maehtebe aamhtesinie 
kreatijvelaakan barkedh. Gosse maana aalka 
soptsesem stååkedidh, dle dejnie læhkaskamme, 
ussjede. Juktie saemien maanaj ij naan maadth-
filmh saemiengïelesne, dle vihkele mijjieh sijjieh 
maanide tseegkebe jïjtjemh kultuvren mietie.

Dåakteregraadestipendijaate Siri Nystø Ráhka 
gïeleprosjeekten bïjre såårne man nomme Rád-
nastallam, jïh maam Divtasvuodnesne tjïrrehtieh. 
Rádnastallam saemiengïeleldh eejehtimmiefaa-
lenasse maanide jïh noeride. Dïhte raeriestimmieh 
vadta lustes darjomidie mah saemien gïelem 
evtiedieh.

Koreograafe, filmedarjoje jïh daanhtsoje Elle Sofe 
Saara raereste guktie maahta daanhtsominie 
barkedh maanagïertesne jïh skuvlesne. Dïhte tjïel-
keste mij daanhtsome, jïh mannasinie jïh guktie 
daanhtsodh. Saemien daanhtsoe orre lahtese mij 
vihkeles lïerehtimmesne lutnjedh. Dellie mijjen 
dajven gellievoete aaj vååjnesasse båata.

Lohkehtæjja Lisbet Hansen jïh Anne Birgitte 
Fyhn, matematihkeprofessovre UIT – Nöörjen 
arktiske universiteetesne jïh matematihkepro-
fessovre II  Saemien jolleskuvlesne, tjaaleme 
guktie dåarestfaageles madtematihkine barkeme 
1.-2. daltesisnie Unjárgan byjjenimmiejarngesne. 
Daennie tjaalegisnie tjïelkestægan guktie goereh-
tallemen ööhpehtimmie åtnasåvva jïh mïsse gellie 

muligheter for å fremme samisk kultur-
forståelse i barnehagen. 

Reindriftsutøver og ildsjel for samisk matkul-
tur, Máret Rávdná M. Buljo skriver om samisk 
mat og tradisjoner i et urfolksperspektiv. Hun 
oppfordrer oss blant annet til å prise og takke 
for maten, og signe matavfallet og ønske oss en 
lys fremtid! Vi burde selv oftere sanke mat fra 
naturen, og lære mer om vekster i vårt nærmil-
jø og område. Hun ønsker at vi har etisk, 
bærekraftig og ren mat i fremtiden også! 

Maja Dunfjeld er duojár og forsker og har i sin 
doktorgrad skrevet om ornamentikk. I denne 
artikkelen forklarer hun hvordan vi kan jobbe 
med samisk tradisjonskunnskap i barnehage 
og skole. Ornamentikk har en dobbel egenskap 
i samisk tradisjonskunnskap. Den kan være 
både pynt/dekor og også ha en kommunika-
tiv/budskapsbærende funksjon, og åndelig 
forståelse.  

Lærer og forfatter Karen Anne Buljo gir oss  
eksempler på hvordan vi på en kreativ måte kan 
jobbe med temaet. Hun mener at når barnet 
begynner å leke fortellingen, da har vi lykkes 
med den. Da samiske barn ikke har originalfil-
mer på samisk, er det viktig å etablere arenaer 
fra vår egen kultur for barna. 

Doktorgradstipendiat Siri Nystø Ráhka for-
teller om språkprosjektet Rádnastallam, som 
blir gjennomført i Tysfjord. Rádnastallam er et 
samiskspråklig fritidstilbud til barn og unge. 
Hun kommer med forslag til morsomme aktiv-
iteter som fremmer samisk språk. 

Koreograf, filmregissør og danser Elle Sofe Sara 
foreslår i sin artikkel hvordan man kan jobbe 
med dans i barnehage og skole. Hun forklarer 
hva dans er, hvorfor og hvordan danse. Samisk 
dans er et nytt begrep, som er viktig å fremme 
i opplæringen, slik at mangfoldet i vårt område 
trer tydelig frem.
     
Lærer Lisbet Hansen og Anne Birgitte Fyhn 
professor i matematikk ved UiT, Norges ark-
tiske universitet, og professor II i matematikk  
ved Samisk høgskole, har skrevet om hvordan 
de på Nesseby oppvekstsenter har jobbet med 
tverrfaglighet i 1.-2. trinn i matematikk. I denne 
artikkelen forklarer de hvordan undersøkende 

faagh viedtieldihkie. Dej gyhtjelasse lij mejtie 
gåarede möönsterh treavkajgujmie darjodh? Dej 
barkoe vuesehte dagkeres goerehtallemen lïereh-
timmie hijven jïh gïengelelïeremem learoehkidie 
vadta. 

Gaajhki tjïjhtje tjaalegi gieltegs jïh sjyöhtehke 
aamhtesh. Vaajtelibie daah tjaalegh skreejrehtieh 
saemien kultuvregoerkesinie ööhpehtimmesne 
barkedh.

Biejjieladtje gaavnesjimmien tjïrrh maanaj jïh 
geerve almetji gaskem, jïh learohki jïh lohkeh-
tæjjaj gaskem, galka ööhpehtimmien gamte 
ulmiem realiseradidh. Gaajhkh maanah jïh noerh 
ovmessielaakan. Ööhpehtimmien vihkielom-
mes gyhtjelasse, mij lea geahken maanese jïh 
learoehkasse bööremes? Dannasinie vihkele 
ööhpehtimmiem maanese jïh learoehkasse 
sjïehtedidh guktie gaajhkesh sjïehtedamme ööh-
pehtimmiem åadtjoeh. Læhkoe barkojne!

opplæringsopplegg blir brukt og hvor mange 
fag er trukket inn. De stilte spørsmål ved om 
man kan dekorere og lage mønster med ski? 
Deres arbeid viser at en slik undersøkende opp- 
læring er bra og at det også medfører dybde- 
læring for barna. 

Alle disse sju artiklene har interessante og aktu-
elle tema. Vi ønsker at disse artiklene gir inspi-
rasjon til å jobbe med samisk kulturforståelse i 
opplæringen.

Gjennom det daglige møtet mellom barn og 
voksen, og mellom elev og lærer, skal opplærin-
gens vide mål realiseres. Alle barn og unge er 
forskjellige. Det sentrale i opplæringen er hva 
som er best for det enkelte barnet og eleven. Det 
er derfor viktig at opplæringen er tilpasset barn 
og elever slik at alle får en tilpasset opplæring.
Lykke til med arbeidet!

Saemien lohkemejarnge, 2020
Nasjonalt senter for samisk i opplæringa, 2020

Randi Juuso

Maanagïerten mieriesoejkesjen mietie laan-
ten gaajhkh maanagïerth gelkieh maanide 
saemiej jïh saemien kultuvren bïjre lee-

rehtidh. Guktie dellie aelkedh gosse dan vaenie 
gærjah jïh bïevnesh gååvnesieh? Mij raaktan 
saemien kultuvre jïh gie dam tjïelkeste? Jeenjesi 
naa akteleejnes guvvie saemijste annje reaktoe? 
Guktie edtjebe dagkeres vijries aamhtesen bïjre 
leerehtidh, gosse saemieh dan barrede veasoemi-
nie njieljene laantine, noerhtelistie åarjese? Mov 
vuajnoe julevsaemien dajveste, Divtasvuodneste. 
Mov dååjrehtassh geektede maanagïertijste båe-
tieh, julevsaemien maanagïerteste jïh dle daaroen 
maanagïerteste gusnie gïelefaaleldahke sae-
mien maanide jïh lissine kultuvrelle faaleldahke 

gaajhkide maanide. Gaajhkem daam åeniem-
didh jïh artihkelisnie tjeekehtidh lea geerve, men 
seamma aejkien joekoen vihkele.

Kultuvre
Daamtaj dovletje saemien kultuvren jïh aerpi-
evuekien jielemi bïjre gåvla, jïh gellien aejkien 
gaertjiedovveme båatsose. Saemien kultuvre 
sagke vielie. Båatsoen baalte dovne gööleme, 
vïjreme, tjöönghkeme, jåarta- jïh laanteburrie. 
Saemieh aaj meatan orreme kultuvrelöönemisnie 
jïh vaaroelåtnoemisnie. Kultuvrh sinsitneste lïe-
reme. Jeenje mij dennie saemien kultuvresne aaj 
jeatjah kultuvrine gaavnebe, jïh joe maanagïertine 
gååvnesieh. Tjoerebe mujhtedh daah bielieh aaj 
saemien kultuvre. 

Mah dah saemien stååkedimmieh? Dah gidtjh 
aaj gaertienisnie gååvnesieh gusnie söövriguj-
mie jïh govsigujmie stååkedeminie. Jallh gosse 
håagkstaavrine, bïjline jallh vïnhtsine stååkede. 
Dah bielieh mah aerpievuekien maaje aelhkebe 
vueptiestidh. Guktie edtjebe gaajhkem jeatjebem 
åehpiedehtedh? Jis edtjebe saemien kultuvrem 
feerhmedh, dellie tjoerebe maehtedh vuejnedh 
man vyjrehke lea. Jeenjh badth saemieh bovt-
sigujmie barkeminie, gallesh gujht aaj gïeh eah 
leah båatsosne. Muvhth leah lohkehtæjjah, dåak-
terh, advokaath, snihkijh, bïssijh, juhtije bigkijh 
jïh maanagïertebarkijh. Vihkele maanide dam aaj 
leerehtidh. 

Kultuvre jeatjahtovveminie dan akten jïh dan 
åvteste eah mov maanaj daaletje aarvoeh seam-
maligke goh mov maadter- maadteraahkan aajjan 
aarvoeh. Mov maanah byjjenieh daaj-baaletje 
saemien kultuvresne, TV:ine jïh datovrefeallo-
jne. Byjreske gusnie veasobe baajnehte guktie 
saemien kultuvrem tjielkestibie. Mijjen jïjtjemh 
byjreske dïhte mij stuvrehte guktie saemien kultu-
vrem defineerebe. Saemieh aaj juhtieh jïh orrijieh 

SAEMIEN TJELMIEJGUJMIE  
MAANAGÏERTESNE
Birgit Andersen

Guvvie: Kathrine Pedersen/Nasjonalt 
senter for kunst og kultur i opplæringen  

bïjre laantem. Orre boelvh byjjenieh jïh dej orre 
vuekieh guktie jieledh jïh saemine årrodh. 

Daan beajjetje maanide ij edtjh leerehtidh 
saemieh låavth-gåetesne årroeminie; derhviegå-
etesne, vïnhtsesne jallh naan vaerien haevtesne. 
Annje daan biejjien jeenjesi leah låavth-gåetieh 
jallh derhviegåetieh jïh muvhth annje göölije 
saemieh, maaje libie sïejhme gåetine årroemi-
nie. Ij gåaredh jiehtedh mijjieh bijjene vaeresne 
årrobe, eevre goh miehtsiestaalojne, rovnege jïh 
eksotiske. Gaatesjen annje daan biejjien dagkeres 
jielije vuajnoe. Im vïenhth dah earnadieh håjno-
edidh, eah sih badth jeatjebem mïelh gænnah. 
Hijven jis buektiehtibie maanide gellievoeten 
bïjre leeredh, dovletjistie daaletjasse. Guktie jis 
daejnie maanagïertesne nïerhkedh? Mah sjeahta 
klovneleejns gajph darjodh? Mah badth nue-
kies goevten 6. biejjiem barre saemien beajjan 
giehpemdidh? Mah maahta saemide dulhtjen 
heeredh jïh saemine dorjedidh gaptaleejns vaar-
joej sisnie? Vaestiedasse ijje. Ij sån akte gænnah 
bahhas mïeline naemhtie dååpedh, lyövlehke 
gujht dejtie mah daaroedehtemen faamoeh 
damteme. Bååktjehke dejtie mah annje demtieh 
saemiej aarvoe ij leah annje guktie byöroe. Vaaj-
mose baska gosse naaken mijjem buakta ovrehte 
goh standup-lustestæjjah fïrnestehtieh, jallh gosse 

mijjem buakta goh eksotiske jallh joekoen rov-
nege. Mijjieh aaj almetjh mej sïejhme assjaldahkh, 
ïedtjh jïh domtesh, ihkie mijjen lijkiegïele, mubpie 
kultuvre jïh lissieektievoete.
Gosse edtjebe jeatjah kultuvren bïjre leerehtidh, 
ibie edtjh barre joekehtasside vuesiehtidh. Tjoe-
rebe maanide aaj vuesiehtidh man jeenje seamma. 
Jis daaletje maanah mah byjjenieh edtjieh sae-
mide vuejnedh goh seammavyörtegs almetjh giej 
seamma aarvoe goh sijjen, dle tjuara iemie bie-
line sjïdtedh. Vihkele ussjedidh guktie leerehtidh. 
Laanten gaajhkh maanagïerth stoerre barkoem 
åådtjeme. Mijjide saemide kaanna akte dejstie 
vihkielommes aamhtesijstie daaletje sïebreda-
hkesne. Dellie van tïjje båateme saemiejgujmie 
åahpenadtedh, bilelen nåake vuajnoeh  jåerhkedh. 
Mijjieh gidtjh gallesh gïeh skuvlem vaadtseme jïh 
åådtjeme dovne ïrhkemem jïh narrahtimmiem 
damtedh. Munnjan alme vihkele eah båetije 
boelvh dam seamma dååjrh. Gosse gie akt datnem 
lavsa juktie jeatjah identiteete dov. Gosse gie 
datnem garva juktie datne datne. Mestie annje 
naemhtie daanbien? Jeenjesh eah gujht daejrieh. 
Muvhth bïlleminie destie maam eah damth – mij 
ammes. Dïhte mij ammes, gellien aejkien balta, 
aajhta jïh rovnege domtoe. Almetje badth dagkere 
mij ånnetji bælla destie mij ammes. Dagkeres asve 
maaje almetjem gellien aejkien vaarjelamme jïh 

Guvvie: Birgit Andersen 

gorredamme. Dan guhkiem saemieh jeatjabidie 
ammes jïh guhkene, dellie dah aaj domtoeh sae-
mieh aajhtojne. Dam ibie leah.

Gosse saemien kultuvren bïjre leerehtidh, jïh 
guktie saemieh aaj dejnie damtijieh, , dellie hijven 
viehkiem jïjtjehke kultuvreste vaeltedh. Jis ih dan 
jïjnjem aamhtesen bïjre daejrieh, dle buerebe 
eerlege dan bïjre årrodh, jïh dle væljoem vuesi-
ehtidh gihtjedh lïeredh sijjeste mejnie akt aelkedh 
maam vïenhth reaktoe. Aellieh gaptine aelkieh jis 
gaptan bïjre vaeniem daajrah. Gåhtjoeh goevten 
6. biejjiem saemien nasjonaalebiejjine, saemiej 
åålmegebiejjine jallh barre “goevten govhteden 
biejjine”, eevre guktie gallesh aaj jiehtieh “sue-
hpeden luhkietjïjhtjeden biejjien”. 

Soptsesh
Lohkede saemien soptsesh, dejtie gaavnede 
gaskeviermesne jïh gærjine. Saemiej soptsestim-
mievuekie joekoen jïh maanagïertemaanah gidtjh 
lyjhkoeh staaloen bïjre govledh. Maanah lyjhkoeh 
gosse gielteges jïh annetje ïskeres. Dah saemien 
gærjaj vaajesh naa ïskeres, men dejtie maahta 
sjïehtehtidh guktie tjaebpebe sjidtieh. Daaro-
engïelesne gærja gååvnese Lulesamiske eventyr 
og sagn, maam Thorbjørn Storfjorden tjaaleme. 
Sissel Horndal aaj hijven gærjam tjaaleme, Sølv-
månen, mij dejtie stueriebodtje maanide sjeahta. 
Guvvieh maehtieh beltiestidh, dan åvteste raeres-
tem guvvide aktesne veartasjidh åvtelen lohkede. 
Dellie maanah dejtie ryöjredamme jïh dejgujmie 
åehpies sjïdteme. Muvhth maanagïerth jïh skuvlh 

eah sïjhth saemien soptsesh gænnah utnedh 
juktie maanah dejstie bïllijieh. Mannasinie dellie 
hijven gåarede Buehkieh Bunhkiej bïjre lohkedh? 
Desnie gujht aaj staaloe pruvvien nuelesne vuerti-
eminie buehkide tjåagkestidh. Stööremes buehkie 
staaloen tjelmide aaj gååktje. Hijven gåarede 
juktie åehpies heamture maam maanah govleme 
joe dehtie raejeste onne lin. Unnemes maanah 
aaj utnieh luste ïskeres soptsesh govledh, dan 
guhkiem minngedsgeatjan hijven gåarede. Jis 
soptsesem ïskeråbpoe sæjhta, dellie maahta dor-
jedidh. Staaloevaarjoeh maahta aelhkiesligke jïjtje 
gåarodh jïh ååredæjjam provnedehtedh juktie 
soeven vååjnedh. Maahta kruana kåanstekraesieh 
juekedh jïh maanaj voeptide dibrehtidh gummi-
garhtsigujmie. Maahta darjodh guktie hæhtede. 
Arctic lavvo smaave låavtgåetieh duaka mejtie 
maahta dovne olkene jïh gåetien sisnie tseegkedh. 
Jïjtje badth aaj maahta låavtegem gåarodh, jïh dle 
naan dollem silhkepaehpieristie jallh skrovreste 
darjodh. Alme tjaebpie sjædta jis led-tjoevkesh 
aaj dollese buektehte, dellie joekoen murrede  
låavthgåetesne sjædta.

Ij badth daarpesjh barre staaloen bïjre lohkedh. 
Jeenjh jeatjah gærjah mejtie saemien tjaelijh tjaa-
leme, goh jïjtjen gærja Emielle & Emierka får en 
venn. Dïhte daaroengïelesne, julev-, åarjel- jïh 
noerhtesaemiengïelesne gååvnese. 

Eatneme
Saemieh eejnegen eatnemem gorredamme. 
Jeenjemes maanagïerth joe pruvhkieh muvhtene 

Guvvie: Birgit Andersen

olkene mïnnedh. Eah saemieh dah aajne mah 
eatnamistie aktetjem reeblieh, maaje daase gujht 
maahta saemien aamhtesh aaj viedtedh. Skåajjese 
mïnnedh, dollem bïejedh jallh dollesne beap-
moem bissedh. 

Leerehtidie maanide guktie joe guhkelde gietjeste 
abpe niestiem nuhteme, tjåelieh maeliegoer-
vide, tjåerveste båaloeh, soenijste gåårestahkh, 
dueljeste vaarjoeh jïh gaamesijstie gaamegh. 
Jïh guktie aaj faehtie dæjpele. Jïh datne deejrih 
bovsengoelkh raejkene sisnjelen, jïh dan åvteste 
dan hijvenligke biktieh? Dannasinie dan baahkes 
dueljien nelnie tjahkasjidh, jïh hijven vaarjojde jïh 
gaamegidie nuhtjedh.

Vaeltede meatan maanide mearoen gåajka, baa-
jede dejtie gööledh jïh mearojne åahpenidh, 
tjöölede gueliem jïh vuartasjidie maam nje-
hpieldamme. Ij leah guktie gænnah nåake 
maanide baajedh vuejnedh gosse guelieh tjåa-
loeminie. Dïhte amma bielie bearkanimmeste jïh 
dam maanah gelkieh lïeredh. Numhtie almetjh 
boelveste boelvese bearkanamme beapmoeh ree-
bleme. Jis ij leah hille mïnnedh gööledh, dellie 
gåarede stååkehåagkstaavrah darjodh jallh vïnht-
sem stååkedimmiesjaljose bïejedh. Jeatjah raerie 
lea nænnoes gummivïnhtsh åestedh mejgujmie 
gåetesne stååkedidh. Maehtede guelieh guvvie-
didh jïh dejtie lamineeredh. Guelide maehtede 
magnetetjh dibrehtidh, jïh ruevtiebiehkieh 
håagkstaavride dibrehtidh håagkine. Geahken 
gualan maehtede aaj laavlomem tjaeledh, mejtie 
maehtede tjåanghkosne nuhtjedh. Dle maanah 
maehtieh jïjtse ”laavlomem” våaroej håagkodh. 
Naemhtie dle maanah dovne jaevrie jïh mearo-
egueliej nommh aaj lierieh. 

Leerehtidie maanide guktie gööthjerkiem jïh eat-
nemem laahpa. Dïhte dovne eatnamasse hijven 
jïh dejtie mah minngelen båetieh. Baajede maa-
nide meatan årrodh eatnamistie tjöönghkedh; 
laadtegh, jokngh, sirrieh, pearah jïh kroenesaath. 
Darjode löövjem gejhkie bïhtsegamme såekien-
lastijste. Leerehtidie maanide moeri bïjre. Jeenje 
barkoe åvtelen båeltemes moerine dollesne sjïd-
teme, jïh galme maanetjh biktieh jallh baahkem 
buektieh beapmoejurjiehtæmman. Leerehtidie 
maanide tjoerebe moeride voestegh tjoehpedh, 
låadtodh, bertedh jïh baajedh gajhkalostedh åvte-
len maehtebe dejtie båeltedh. Leerehtidie dejtie 
joekehts moereslaaji bïjre, mah dejstie hijvenligke 
buelieh, jïh aaj biessiej jïh roehtsi bïjre.

Åådtjedimmie aaj jeenjemes maanide luste jïh 
murrede. Ij jielije bovtse daerpies, ij gænnah naan 
maahtoe aarebistie. Jis Guovdageaidnun Mari-
tex-bovreste maanasoehpenjem dongkoe, dellie 
aevhkies bïhkemdasse aaj meatan mij buerkeste 
guktie åadtjestidh. Jis naan stijven snihkije lïhke, 
dle maahta stååkebovtsem naan feallojste jallh 
tjoevtijste snihkedh, jïh dle aevsiem dan nïlle 
bïejedh jis åtna. Gåarede aaj barre tjåervieh jallh 
roehtsem bïejedh.

Baajede maanide nejpiem, aaksjoem jïh saakoem 
utnedh. Dan guhkiem geerve almetjh lïhke, dellie 
hijven gåarede ihkie muvhth sååjhtoeh soermem 
naajestidh. Ij lïerh nejpiem gïetedidh jis ij åad-
tjoeh haarjanidh. Saemien kultuvresne sïejhme 
maanide bijjiemdidh guktie jïjtjeraadehke jïh 
nuvsjehke sjidtieh, jïh jïjtje veeljieh. Manne jïjtje 
byjjenamme dagkeres hïejmesne gusnie fihkim 
mieriedidh gåessie åeredh jïh byöpmedidh. Sae-
mien maanah iktesth vielie meatan orreme dejnie 
mij dej bïjre heannedh, geerve almetjigujmie 
ektine. Gosse jeatjah maanah stååketjöövkesne 
jurjiehtieh dej geerve almetji baalte, dle saemien 
eejhtegh baejieh maanide viehkiehtidh.

Beapmoe
Gellie bïhkemdassh gååvnesieh saemien 
aerpievuekien beapmojde. Bissede maaje bovt-
senbearkoem, bååhkesjidie laejpieh jallh bissede 
gueliem. Laejpieh maehtede dollen nelnie 
geartedh, vuebnien sisnie bissedh jallh plïehtje 
bååhkemeruevtesne. Daate saemien dovletje 
plïehtje laejpie mij måedtieleejne dorjelge. Muvhth 
sæjram biejieh, muvhth jis anisem jallh fennike-
lem. Jeatjebh jis lïemem jïh muvhth ij mejtegh 
gænnah. Maanah maehtieh viehkiehtidh dovne 
daajjem stealladidh, jïh bååhkesjidh. Maehtede aaj 
olkene bååhkesjidh. Tsaekede plastihkesoermeva-
anhtsh jïh vedtede maanide geahken daajjetjem 
maam maehtieh daanjedh. Jïjtse darjome laej-
piem byöpmedidh joekoen hearskas. 

Jeatjah raeriestimmie lea maeliekåalhtalaejpieh 
darjodh. Ij mejtegh darjoeh jis ij leah bovtsen 
maeleste. Maehtede jeatjah kreeken maeliem 
nuhtjedh, vuesiehtimmien gaavhtan söövreste. 
Ij daarpesjh gaajhkem aerpievuekien mietie dar-
jodh, gåarede gujht annetji orrestehtedh. Saemien 
taco sjeahta? Sïejhme tortillalaejpieh mej sïjse kro-
enesaath jïh gaajhkem jeatjebem maam sæjhta 
jïh milnjeme bovtsenbearkoem. Jallh dagke 
bijreme bearkoem. Maam vïenhth pizzan bïjre 

bovtsenbearkojne? Jallh gueliejoptse, vuj guelie-
gaahkoeh mejtie aalkovistie jurjiehtidie?

Laavlome jïh musihke
Maehtede CD’h åestedh dovne saemien 
maanalaavlomigujmie jïh vueliejgujmie. Dejtie 
maehtede aelhkiesligke jeatjah lehkesne aaj gaav-
nedh, goh YouTubesne jïh Spotifysne. Naemhtie 
maanah maehtieh musihkine åahpanadtedh mah 
måedtede saemien dajvijste. Muvhten musih-
kese gåarede jårredh. Jeatjah musihke sån baaja 
åssjaldahkide juhtedh. Naan laavlomidie hijven 
guvviedidh. Jeatjah musihke jis lïegkestahta 
guktie maahta eevre stïlle gællasjidh tjelmide 
trimhkedh jïh goeksegidie ussjedidh.

Maehtede aaj maanide aelhkies maanalaav-
lomh leerehtidh goh Bae bae laampetje, Laevie 
Jaahke jïh Sovkh sovkh vïnhtsetjem. Jis melodije 
åehpie, dellie maanah naa aelhkie lierieh. Åvtel-
bodti maahta goltelidh guktie baakojde jiehtedh. 
Daate sjïehteles vuekie maanide vuesiehtidh jalhts 

saemiej lea jeatjah gïele, dellie maehtieh dejtie 
seamma laavlomidie saemien aaj laavlodh. Dagke 
maehtede naan gille saemien baakoeh lïeredh, 
goh buarastehtemebaakoe buaregh.

Hammoedimmie
Maehtede dejtie saemien klaeride jïh saemien 
saevegem joekehts hammoedimmiedarjomis-
nie nuhtjedh. Saevegem gåarede dejnie njieljine 
klaerine klaeriedidh jallh gierkijste darjodh. 
Dejtie stööremasside sjeahta lïeredh golme jallh 
njieljie laejkiejgujmie baerkieldidh jallh laejkieh 
pruvnieldidh. Geektesi geektesi maehtieh laa-
venjostedh njieljie laejkiejgujmie baerkieldidh, 
fïereguhten göökte laejkieh. Viehkine geerve 
almetjistie dah stööremes maanah buektiehtieh 
goerem lïeredh. Akte dejtie göökte laejkide gar-
rahbielesne steerie jïh mubpie jis dejtie göökte 
laejkide åelkiesbielesne. 

Tjöönghkede gierkieh, lasth, skiblieh, baahtsegh 
jïh baejtieh mejtie maehtede joekehts darjominie 

Guvvie:  Birgit Andersen


